
MAE’R ansicrwydd economaidd 
presennol yn gorfodi llawer o fusnesau 
lleol i feddwl eilwaith am dalu am y 
cymorth y maent ei angen. 

Ond gall cynllun i gysylltu busnes â 
myfyrwyr lleol a rhoi cyfle i bobl ifanc 
talentog aros yn yr ardal fod yr union beth 
sydd ei angen ar berchnogion busnes i’w 
helpu yn awr. 

Mae Monability yn gynllun sefydledig sy’n 
chwilio am fusnesau a all gynnig gwaith 
am gyfnodau o 10 wythnos i fyfyrwyr.  Y 
cynllun fydd yn talu hanner cyflogau’r 
myfyrwyr.  Gellir addasu’r trefniant hwn i 
gyd-fynd ag anghenion eich busnes.  

Trefnodd Menter Môn, ar y cyd â Chyngor 
Sir Ynys Môn, leoliadau i dros 20 o 
fyfyrwyr lleol gyda busnesau lleol yr haf 
diwethaf.  Dewiswyd y lleoliadau i 
adlewyrchu sgiliau’r myfyrwyr a’r llwybr 
gyrfa yr hoffent ei ddilyn.  

Ymysg y cyflogwyr roedd yr Wylfa, I.G. 
Jones Cyfrifwyr, Yr Ymddiriedolaeth 
Genedlaethol a Sw Môr Môn.  Aeth Lowri 
Jones, myfyriwr lleol sy’n astudio Bioleg 
Môr ym Mhrifysgol Bangor ar leoliad i’r 
Sw Môr. 

Roedd Dylan Evans o Sw Môr Môn yn 
falch dros ben bod myfyriwr Cymraeg 
ifanc gyda’r sgiliau perthnasol wedi ei 
lleoli yn ei fusnes.  “Wedi bod yn fyfyriwr 
Cymraeg yn astudio Bioleg Môr fy hun, 
roeddwn yn hapus iawn i roi’r un cyfle i 
berson ifanc brwdfrydig,” meddai. 

“Roedd Lowri’n gaffaeliad gwych. Roedd 

cael biolegydd môr Cymraeg arall ar y 
staff dros fisoedd yr haf yn ein galluogi i 
ddysgu mwy o gwsmeriaid am fywyd 
morol y byd drwy gyfrwng y Gymraeg.” 

Mwynhaodd Lowri, o Rostrehwfa, bob 
munud o’r lleoliad, a’r cyfle i ddefnyddio’r 
sgiliau y mae’n eu dysgu ar ei chwrs 
Prifysgol, mewn dull creadigol.   

Meddai: “Cefais amser rhyfeddol yn Sw 
Môr Môn.   Roedd yn brofiad 
amhrisiadwy, a fydd yn ddefnyddiol iawn i 
mi tra byddaf yn astudio am radd Bioleg 
Môr ym Mhrifysgol Bangor.” 

O ystyried yr hinsawdd economaidd 
bresennol, mae Cyngor Sir Ynys Môn a 
Menter Môn o’r farn ei bod yn hanfodol o 
bwysig manteisio ar adnoddau lleol, 
megis ein hisraddedigion ifanc talentog.  
Mae’r cynllun Monability ar y cyd â 

Lowri Jones, 
myfyriwr Mon-
ability, yn 
mynd i’r afael 
â chimwch yn 
Sw Môr Môn 

busnesau Môn yn gyfle i feithrin y talentau 
lleol hyn, gan ddarparu cyfleoedd iddynt ar 
yr ynys. 

Meddai llefarydd ar ran Menter Môn: “Y 
gobaith yw y bydd mwy a mwy o’r lleoliadau 
hyn yn datblygu’n swyddi amser llawn 
ymhen amser, yn galluogi ein 
hisraddedigion i lwyddo yn eu llwybr gyrfa 
dewisol yn lleol yn hytrach nag ymhell i 
ffwrdd yn y dinasoedd mawrion.” 

Mae’n bleser gan Fenter Môn gyhoeddi y 
bydd y cynllun yn parhau drwy gydol 2009 a 
2010. Mae ganddynt eisoes restr o fyfyrwyr 
talentog sy’n chwilio am leoliadau gwaith. 

Os hoffai unrhyw israddedigion neu 

fusnesau lleol gymryd rhan yn y cynllun, 

cysylltwch â Menter Môn ar 01248 725700.  

Myfyrwyr yn barod i helpu 
yn ystod cyfnod ansicr 

GALL adroddiad sydd ar fin ei gyhoeddi 
ar y gwasanaeth awyr rhwng Ynys Môn a 
Chaerdydd baratoi’r ffordd i deithiau 
ychwanegol rhwng yr ynys a phrifddinas 
Cymru. 
Disgwylir y bydd astudiaeth annibynnol o’r 
gwasanaeth yn cymeradwyo’i lwyddiant ac o 
bosib yn argymell ei ehangu.  Gall hyn ar-
wain at fwy o deithiau yn ystod yr wythnos. 

Yn ystod ei gyflwyniad i gyfarfod Busnes 
Môn a Rhwydwaith Busnes Gwynedd ar y 
cyd a gynhaliwyd ym Mae Trearddur y mis 
diwethaf, dywedodd Colin Munro, Rheolwr 
Contractau Highland Airways, fod y “dyfodol 
yn ddisglair” ar gyfer y gwasanaeth.   

Yn ôl Mr Munro, oedd yn gwisgo cilt a sbo-
ran traddodiadol, mae’n debygol iawn y bydd 
y gwasanaeth presennol rhwng Ynys Môn a 
Chaerdydd yn cael ei ehangu. 

Dywedodd: “Rydym yn aros am sylwadau o’r 
adroddiad, ond nid ydym yn rhagweld y bydd 
yn argymell unrhyw beth ac eithrio parhau 
gyda’r ehangu.” 

Gwireddodd y gwasanaeth ei darged o 
25,000 o deithwyr ar 27 Tachwedd – 18 mis 
yn unig ar ôl dechrau’r contract cymorthdale-
dig o dair blynedd. 

Dywedodd Mr Munro fod y gwasanaeth 80% 
yn llawn, sy’n well na’r disgwyl, a 97% o’r 
teithiau ar amser a 3% yn unig yn cael eu 
canslo. 

Rhybuddiodd, fodd bynnag, ei bod yn ann-
hebygol y gwelwn deithiau ar y penwythnos 
yn cael eu cyflwyno.  Nid oes rheoli trafnidi-
aeth awyr ar gael ar hyn o bryd ar gyfer hyn, 
ond mae teithiau ychwanegol yn ystod yr 
wythnos yn bosibilrwydd. 

Mwy o deithiau awyr i Gaerdydd 
yn bosibilrwydd go iawn 

Colin Munro o Highland Airways yn 
cyflwyno gwobr o daith awyr am 
ddim i Gaerdydd i Lisa Nield o Salon 
Carina, Rhosneigr, enillydd y raffl 
fawr  

NID y TAW oedd yr unig beth a gafodd 
sylw gan y Llywodraeth yn yr adroddiad 
rhag-gyllidebol. Dyma grynodeb o’r 
newidiadau eraill a fydd yn effeithio ar 
fusnesau: 
Colledion 
Mae’r rheol cario’n ôl un flwyddyn arferol ar 
gyfer colledion masnachu yn cael ei 
hymestyn i 3 blynedd, am gyfnod 
cyfyngedig. O safbwynt cwmnïau ac unig 
fasnachwyr, ni chaiff y golled sy’n cael ei 
chario’n ôl i flynyddoedd -2 a -3 fod yn fwy 
na £50,000. 

Treth Gorfforaeth 
Penderfynwyd bod trethi ar gyfer cwmnïau 
sydd ag enillion ‘bychan’ i’w cynyddu i 21% 
ar 1 Ebrill 2008, ac i 22% ar 1 Ebrill 2009. 
Mae’r ail gynnydd wedi ei ohirio hyd Ebrill 
2010. 

Treth Incwm 
Mae cyfraddau a throthwyon treth incwm ar 
gyfer 2009/10 wedi eu pennu fel a ganlyn: 

Cyfraddau cynilo (ar incwm cynilo’n unig) - 
10%: £0 - £2,440 

Cyfradd Sylfaenol - 20%: £0 - £37,400 

Cyfradd Uwch - 40%: Dros £37,400 

Cafwyd addewid o gyfradd treth uwch 
ychwanegol o 45% o 6 Ebrill 2011 ar gyfer 
y rhai sydd â chyfanswm incwm sy’n uwch 
na £150,000. 

Yswiriant Gwladol 
Dim newid ar hyn o bryd. Fodd bynnag, 
mae cynnydd sylweddol mewn YG 
dosbarth 1 ar y gweill o 6 Ebrill 2011, sef 
11.5% i weithwyr, 13.3% i gyflogwyr, a’r 
gyfradd ychwanegol sy’n daladwy dros y 
terfyn uchaf i gynyddu o 1% i 1.5%. 

Newidiadau eraill 
Bydd adeiladau busnes gwag sydd â 
gwerth ardrethol is na £15,000 yn cael eu 
heithrio o drethi ar gyfer y flwyddyn dreth 
2009/10. 

Mae cynnydd mewn treth car ar gyfer ceir a 
gofrestrwyd ar ôl 2001 wedi gostwng £5 y 
car y flwyddyn ar gyfer mwyafrif o geir yn 
ystod 2009/10, ond bydd cynnydd yn y pris 
ar gyfer ceir newydd sy’n achosi llygredd. 

Yn olaf, mae eich sigaréts a’ch alcohol yn 
costio mwy – wrth gwrs. 

• Y wybodaeth drwy garedigrwydd 
Parry and Co – 
www.parryco.co.uk  

Goblygiadau’r 
gyllideb i    
fusnesau 

Wel, mae’r mwyafrif ohonom wedi llwy-
ddo i gyrraedd mis Rhagfyr yn holliach, 
yn fwy neu lai. 
Mae’r pesimistiaid yn dal ati, yn argoeli’r 
dirwasgiad gwaethaf ers .... wel, ers yr un 
diwethaf.  Rydym yn teimlo’r effeithiau, 
ond rwy’n gwybod nad fi yw’r unig un sy’n 
credu nad yw cyn waethed â’r disgwyl.  

Nid yw hynny’n gysur o gwbl i bobl sy’n 
colli eu swyddi, wrth reswm.  Byddwn yn 
meddwl amdanoch y Nadolig hwn. 

Sylwadau 
 Y digwyddiad yn y Trearddur Bay Hotel 

Ond fel chi, mae’n rhaid i ni i gyd barhau i 
chwilio am gyfleoedd. Maent yn dal ar gael 
– ond yn anoddach i’w darganfod ar hyn o 
bryd. 

Dyna pam fod rhaid i Fusnes Môn edrych 
ymlaen at 2009 yn bositif ac yn barod i 
frwydro, yn hytrach nac yn ofnus ac yn 
anniddig. 

Dymuniadau gorau ar gyfer y Nadolig, ac 
ar gyfer Blwyddyn Newydd fwy disglair 
hefyd.  

Wendy Ashurst, Cadeirydd Busnes Môn 



Beth yw hanes yr Ymddiriedolaeth? 
Ffurfiwyd Ymddiriedolaeth Treftadaeth 
Cymunedol Porthaethwy ym 1997. 

Mae pobl leol yn awyddus i gael Canolfan 
Treftadaeth ar y glannau, yn adrodd hanes 
y ddwy bont enwog ar draws y Fenai. 
Byddai hyn yn denu twristiaeth yn ôl i’r dref 
ac yn creu mynediad i’r cyhoedd at y 
glannau. Maent hefyd yn awyddus i gael 
mwy o gyfleusterau i bobl ifanc.  Dyna yw 
ein nod. 

Disgrifiwch eich sefydliad 
Mae gennym ddau broject. Mae Canolfan 
Thomas Telford at ddefnydd y gymuned, 
ac yn cael ei defnyddio fel adnodd 
addysgu ar gyfer Arddangosfa’r Pontydd.  
Rydym wedi croesawu 650 o blant yma yn 
ystod y 12 mis diwethaf. Dyma’r man 
cychwyn ar gyfer teithiau cerdded ar hyd y 
glannau. Rydym wedi hyfforddi 11 o bobl, 
sydd bellach yn tywys grwpiau ar hyd y 
glannau hanesyddol. Mae peirianwyr hefyd 
yn tywys grwpiau ar hyd Pont Menai a 
Phont Britannia. Mae’r ganolfan yn dal i 
gael ei hadnewyddu. 

Sefydlu Arddangosfa’r Pontydd ar y 
Princes Pier ym Mhorthaethwy yw’r ail 
broject  Ers 2000 rydym wedi cwblhau 
astudiaeth dichonolrwydd a chynllun 
busnes, yn ogystal â chynllun Datblygu 
Project yn ddiweddar gydag arian gan 
Gronfa Dreftadaeth y Loteri.   

Hoffwn i bobl leol fwynhau’r arddangosfa 
ac annog twristiaid i ymweld â 
Phorthaethwy. 

Beth sydd gan yr Ymddiriedolaeth i’w 
gynnig i aelodau? 

Rydym yn gobeithio cynnwys busnesau 
lleol yn yr estyniad ar Ganolfan Thomas 
Telford a’r datblygiad ar y Princes Pier. 
Byddwn angen gweithwyr amser llawn 
pan fydd Arddangosfa’r Pontydd yn ei 
chartref parhaol.  

Bydd safle’r glannau yn ddelfrydol ar 
gyfer cynnal cyfarfodydd, gyda 
chyfleusterau arlwyo ar gael yno. 

Sut gallai aelodau eich helpu? 
Byddwn angen Cymorth Cyntaf parhaus, 
yn ogystal â chyrsiau trin bwyd yn y 
dyfodol agos.  

Hoffwn werthu crefftau lleol sy’n 
berthnasol i Arddangosfa’r Pontydd a 
chaniatáu i artistiaid arddangos a gwerthu 
lluniau a cherfluniau.   

Sut fyddech chi’n perswadio rhywun i 
ymuno â Busnes Môn? 
Mae’r elfen rhwydweithio’n werthfawr 
iawn, yn ogystal â’r cymorth y mae’n ei roi 
i fusnesau.   

Beth yw eich cyngor busnes gorau? 
Sgiliau cyfathrebu, sefydliad agored a 
didwyll fel bod ymddiriedolwyr, gweithwyr 
a gwirfoddolwyr yn cael cymorth i 
ddatblygu’u sgiliau er eu mwyn eu hunain 
ac er budd y sefydliad.   

Beth fyddwch yn ei wneud pan na 
fyddwch yn gweithio  
Gwaith tŷ, garddio, Rotary a theithio.  
Teithio yw’r unig ffordd i anghofio am y 
pryderon sydd ynghlwm â chynnal 
sefydliad, ac rwy’n siŵr ei bod yn dda i 
weddill y tîm gael y cyfle i fwrw ati pan na 
fyddaf o gwmpas. 

Proffil 
aelodau 

Jean Baker 

Pe byddai modd i chi newid un peth am 
Fôn, beth fyddai hynny? 
Annog pobl i gydweithio fel tîm er budd yr 
holl ynys yn ogystal â’u pentrefi/trefi eu 
hunain. Dylem i gyd ymfalchïo yn yr ynys 
brydferth hon, a dathlu’r hyn sydd ganddi 
i’w gynnig i ni i gyd.   

Yn olaf, ychydig amdanoch chi... 
Rwy’n wreiddiol o Fanceinion, ac astudiais 
yn y Royal Manchester College of Music. 
Cwrddais â’m gŵr yn Neganwy, a bûm yn 
canu gydag Opera Cenedlaethol Cymru am 
4 blynedd. Dilynais yrfa mewn nyrsio a bûm 
yn brif nyrs ar ward gofal dwys yn hen 
ysbyty Môn ac Arfon ym Mangor, ac yna’n 
diwtor, uwch diwtor a rheolwr addysg yn 
Ysbyty Glan Clwyd ac Ysbyty Gwynedd. 

“Ymddeolais” yn 1997 ond rwyf wedi parhau 
i weithio’n wirfoddol ers hynny.  Mae’n dda 
bod y GIG yn talu pensiwn i mi!  

Jean Baker – Ymddiriedolaeth 
Treftadaeth Cymunedol Porthaethwy 

Bydd y mwyafrif o fusnesau bach yn 
dal i gael parti Nadolig eleni er 
gwaethaf yr amgylchiadau economaidd 
presennol, yn ôl arolwg Sefydliad Siar-
tredig Personél a Datblygu (CIPD).  
Dengys yr ymchwil y bydd 82% o fusne-

sau sy’n cyflogi hyd at 49 o weithwyr yn 

cynnig naill ai barti neu ginio.  Mae’r can-

ran hwn yn uwch na’r canran ymysg y 

busnesau hynny sy’n cyflogi rhwng 50 a 

249 o weithwyr (74%) a rhwng 250 a 999 

(60%). 

Cwmnïau yn niwydiannau gwasanaethau’r 

sector breifat yw’r rhai mwyaf tebygol o 

drefnu parti Nadolig, a’r rhai yn y sector 

gyhoeddus yw’r rhai sy’n lleiaf tebygol o 

wneud hynny.  24% yn unig o’r rhain sy’n 

debygol o gael parti neu ginio (i lawr o 

26% yn 2007). 

Yn y cyfamser, mae’n ymddangos mai 

talebau siopa yw’r anrhegion Nadolig 

mwyaf poblogaidd i weithwyr.  Yn aml, 

caiff busnesau ostyngiad wrth brynu nifer 

fawr o dalebau.  

Mae partïon Nadolig yn dal i fynd yn eu blaenau! 

Partïon gwaith: gadewch i’ch sgiliau 
cymdeithasol ddod i’r amlwg  

Busnes Môn yw prif rwydwaith annibynnol yr ynys ar 

gyfer busnesau lleol.  Hwn yw’r corff sy’n cynrychioli 

busnesau annibynnol o bob maint a sector ym Môn.  

Grŵp rhwydweithio llwyddiannus sy’n uno busnesau 

drwy Ogledd Cymru. 

Yn darparu gwybodaeth i fusnesau am ddigwyddiadau 

a chyrsiau ar Ynys Môn a Gogledd Cymru. 

• Grŵp busnes sy’n dylanwadu ar economi Môn.                  

Os hoffech fod yn aelod, e-bostiwch Jo Quinney at 

events@businessonanglesey.co.uk 

Mae pob gofal wedi ei gymryd wrth lunio’r cyhoeddiad hwn, ac ni fydd Busnes Môn yn gyfrifol am gamgymeriadau neu esgeu-
lustod.  Nid yw’r deunydd sy’n ymddangos yn yr erthyglau o anghenraid yn cynrychioli barn Busnes Môn.  Nid yw Busnes Môn 
yn gwarantu nac yn ardystio cynnyrch neu wasanaethau y cyfeirir atynt yn y cyhoeddiad ac ni fydd Busnes Môn yn atebol am 
gynnyrch neu wasanaethau sydd wedi eu cynnwys yn y cyhoeddiad. 

Y digwyddiadau nesafY digwyddiadau nesafY digwyddiadau nesafY digwyddiadau nesaf    
Cinio Nadolig Busnes Môn a RhBG ar 
y cyd 
12 o’r gloch, dydd Mawrth, 16 Rhagfyr yn 
y Ganolfan Rheolaeth, Prifysgol Bangor, 
Ffordd y Coleg, Bangor 
Cinio 3 chwrs: £15.00 y pen.  Siaradwr 
gwadd: Dafydd Wigley 

Mae’r fwydlen a’r ffurflen archebu ar gael 
yn www.gwyneddbusnes.net 
events@businessonanglesey.co.uk 
Busnes Môn – Rhwydweithio Gyda’r 
Nos 
29 Ionawr 2009 yn Stafford House ym 
Mhorthaethwy. Bydd y digwyddiad hwn yn 

cynnwys pryd 3 chwrs.  Nifer cyfyngedig o 
leoedd sydd ar gael felly mae archebu lle yn 
hanfodol. 

I gael rhagor o wybodaeth cysylltwch â Jo 
drwy e-bostio 
events@businessonanglesey.co.uk neu 
adael neges iddi ar 01248 715611 

Rhwydwaith Arloeswyr Cymru 
Dydd Iau, 18 Rhagfyr yng Ngholeg 
Llandrillo, Llandrillo-yn-Rhos. 

Cyfle i ddysgu am wasanaeth cefnogi ar 
gyfer arloeswyr a dyfeiswyr unigol. I gael 
rhagor o fanylion cysylltwch ag Ann Swift 
drwy ffonio 02920 368483 neu e-bostio 

Ynglŷn â Busnes Môn 

Oes gennych chi unrhyw newyddion?  Cysylltwch â ni! 

Yn newyddion da neu newyddion 
drwg, hoffwn glywed gennych! 
Efallai bod gennych farn gref am faterion 

lleol neu genedlaethol.  Efallai eich bod 

wedi darllen rhywbeth yn y papurau 

newydd lleol neu yn y rhai cenedlaethol.  

Neu efallai bod gennych newyddion am 

eich busnes eich hun.  Wedi ennill con-

tract newydd?  Yn cyflogi mwy o staff?  

Yn lansio cynnyrch neu wasanaeth 

newydd!  Hoffwn gael gwybod! 

Anfonwch e-bost byr at: 

phil.thomas@wordcreative.co.uk, 
i amlinellu’ch newyddion a’ch syniadau, 

ynghyd â’ch rhif ffôn. 

ann.swift@wales.gsi.gov.uk 

Datblygu ac Atgyfnerthu eich Brand 
All-lein yn ogystal ag Ar-lein 
5 Chwefror 2009, 3pm - 5pm, 
TECHNIQUEST@NEWI, Ffordd yr 
Wyddgrug, Wrecsam, LL11 2AW. 

Cyflwyniad rhad ac am ddim i helpu 
busnesau ddatblygu eu brandiau, ynghyd 
â deunyddiau marchnata all-lein ac ar-
lein, gyda phwyslais ar y cyfryngau 
newydd. 

Cysylltwch â Victoria Jones drwy ffonio 
0845 3031400 neu e-bostio 
vjones@designwales.org.uk  

Cynhyrchwyd y Newyddlen gan Wordcreative 

www.wordcreative.co.uk 


